
Løyve til tiltak i forureina grunn ved Låvi skytebane i Aurland kommune 
 

Løyvet er gitt i medhald av forureiningslova, § 11 jf. § 16. Løyvet er gitt på grunnlag av 

opplysningar framkome i søknad og under saksbehandlinga. Vilkåra går fram på side 2 til og med 

side 3. 

Løyvet gjeld frå 25.08.2026 til 30.04.2027. Dersom de ønsker endringar utover det som er opplyst 

i tiltaksplanen eller under saksbehandlinga og som kan ha miljømessig betydning, må de på 

førehand avklare dette skriftleg med Statsforvaltaren. 

Nøkkeldata 

Ansvarleg tiltakshavar Statens vegvesen 

Postadresse Postboks 1010 Nordre Ål, 2605 Lillehammer 

Org. nummer (bedrift) 974744414 eig av 971032081 

Lokalitet i databasen 

Grunnforurensning 

27264 

Besøksadresse Askedalen 4, 6863 Leikanger 

Kommune og fylke  Aurland, Vestland 

Lokalisering av tiltaksområdet UTM sone 32, øst: 404716, nord: 6750537 

 

Statsforvaltarens referansar 

Løyvenummer: Anleggsnummer: Saksnummer: 

2026.0635.T 4641.0040.01 2026/11742 

 

Løyve første gang gitt: 

 

25.08.2026 

Løyve sist revidert i medhald av fl 

§ 18 tredje ledd: 

 

Løyve sist endra: 

 

 

 

Lars Martin Færseth 

seksjonsleiar 

  

Ingrid Torsnes 

senioringeniør 

Tillatelsesnr. 2025.0319.T 

Tillatelse gitt: 9. april 2025| Sist endret:  

1 Rammer for løyvet 

Løyvet gjeld graving og opprydding i forureina grunn på lokalitet 27264 Låvi skytebane i Aurland 

kommune. 

Tiltaka skal gjennomførast i samsvar med rapport for miljøtekniske grunnundersøkingar 

inkludert tiltaksplan for Låve skytebane datert 23. juni 2026. Tiltaksplanen er utarbeidd av Asplan 

Viak på vegner av Statens vegvesen. Bildet under viser avgrensing av området der massar skal 

fjernast før utfylling med sprengsteinsmassar. 

Det skal etablerast ei avskjerande grøft med tett dekke mellom skytebana og søkket for å hindre 

at forureina overvatn frå blinkområdet renn inn i ferdig rydda område. 

 

Løyvet gjeld frå 25. august 2026 til 30. april 2027. 

2 Generelle vilkår 

All graving skal skje i regi av Statens vegvesen som vil vere ansvarleg for oppfølging av arbeida. 

Statens vegvesen skal gjere alle aktørar som skal utføre gravearbeid oppmerksame på 

forureining i grunnen og kva rutinar som gjeld. 

3 Graving 

Partiklar større enn 20 mm utan belegg er vurdert til ikkje å vere forureina. Eventuelt funn av 

avfall i massane skal sorterast ut og leverast til godkjent mottak.  

Tillatelsesnr. 2025.0319.T 

Tillatelse gitt: 9. april 2025| Sist endret:  

Graving i forureina massar må gjerast slik at det ikkje fører til spreiing av forureining. Forureina 

massar må ikkje blandast med reine massar eller med massar som er forureina med andre stoff. 

Dersom ein i samband med gravearbeidet finn massar som er tydeleg forureina (ut over det som 

allereie er påvist), til dømes misfarga massar eller massar med sterk lukt, skal arbeida stansast 

inntil ein fagperson har vurdert situasjonen og avgjort kva tiltak som skal setjast i verk.  

Det skal gjerast tiltak som minimerer tilstrøyming av overflatevatn til tiltaksområdet. Ved store 

nedbørsmengder skal gravearbeida stansast. Forureina anleggsvatn skal ikkje sleppast direkte til 

resipient. Ved behov skal det etablerast reinsebasseng eller sedimenteringskonteinarar.  

4 Mellomlagring av massar 

Ved behov for mellomlagring av forureina massar skal dette gjerast innanfor tiltaksområdet, 

eventuelt på tett dekke i direkte tilknyting til tiltaksområdet. Avrenning frå mellomlagra massar 

skal leiast tilbake til tiltaksområdet og handterast med anna anleggsvatn. Ved mykje nedbør skal 

massane dekkast til. 

5 Sluttdisponering av masser 

Ikkje forureina jordmassar (dvs. under normverdi som er gitt i forureiningsforskrifta, kapittel 2 

vedlegg 1) kan disponerast fritt dersom anna lovverk ikkje er til hinder for det. Eventuelle funn av 

uønska framande artar må handterast slik at desse ikkje blir spreidd ut av eller innanfor 

tiltaksområdet.  

Alle forureina massar i tilstandsklasse 2-5 skal køyrast ut av tiltaksområdet og leverast lovleg 

mottak. 

6 Sluttrapport 

Når området er ferdig rydda i tråd med tiltaksplanen, skal ein sluttrapport sendast til 

Statsforvaltaren. Rapporten skal beskrive arbeid og tiltak som er gjennomført, resultat som er 

oppnådd og eventuelle avvik. Resultata frå eventuelle supplerande prøver skal leggast ved. 

Disponeringa av forureina masse skal beskrivast og levert avfall til mottak skal dokumenterast. 

Sluttrapporten skal være innsendt seinast 3 månader etter at tiltaket er gjennomført. 

Tiltakshavar skal sørge for at databasen Grunnforureining 

https://grunnforurensning.miljodirektoratet.no/ er oppdatert for lokaliteten «27264 Låvi 

skytebane». Eventuelle analysedata for kvart prøvepunkt skal importerast til databasen. Dersom 

tiltaket medfører opprydding i lokaliteten, skal data oppdaterast i databasen og datasettet frå 

den miljøtekniske rapporten settast til «historisk».  

 

https://grunnforurensning.miljodirektoratet.no/

